
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR NGRITJEN DHE THIRRJEN E MBLEDHJES SË PARË TË KOMISIONIT TË ZONES TË ADMINISTRIMIT ZGJEDHOR NR. 42, PËR ZGJEDHJET PËR KRYETARIN E BASHKISË KAVAJË TË DATËS 07.05.2017
Komisioni Qendror i Zgjedhjeve, në mbledhjen e tij të datës 05.04.2017, me pjesëmarrjen e:

shqyrtoi çështjen me:

OBJEKT:
Ngritja dhe thirrja e mbledhjes së parë të Komisionit të Zonës të Administrimit Zgjedhor nr.42,  për zgjedhjet për Kryetarin e bashkisë Kavajë, të datës 07.05.2017.

BAZA LIGJORE:
Neni 23, pika 1, gërma "a" dhe neni 29, pika 6, i Ligjit Nr. 10019, datë 29.12. 2008  “Kodi Zgjedhor i Republikës së Shqipërisë”,  i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike;  
                                                              VËREN

Me vendimin 130, datë 05.04.2017, KQZ emëroi anëtarët e KZAZ-së nr. 42 të propozuar nga Partia Socialiste e Shqipërisë dhe Lëvizja Socialiste për Integrim. Partia Demokratike dhe Partia Republikane, nuk kanë paraqitur asnjë kandidaturë për anëtarë të KZAZ-së nr.42, as në afatin e përcaktuar me vendimin nr. 94, datë 27.03.2017 të KQZ-së, e as në tejkalim të tij.
KQZ me vendimin nr.131, datë 05.04.2017 ka emëruar kryesisht sekretarin e KZAZ nr.42 të Bashkisë Kavajë.

Udhëzimi nr. 2, datë 25.02.2009, i Komisionit Qendror të Zgjedhjeve, i ndryshuar, në nenin 19 të tij, përcakton se mbledhja e parë e KZAZ-ve thirret me vendim të KQZ-së. Ky vendim, i cili  përcakton datën, vendin dhe orën e mbledhjes së parë të KZAZ-ve, bëhet publik dhe u dërgohet partive politike. Në përputhje me vendimin e KQZ-së, sekretari i KZAZ-së merr masa për njoftimin e anëtarëve dhe përgatitjen e mbledhjes së parë të KZAZ-së. 
PËR KËTO ARSYE  

Komisioni Qendror i Zgjedhjeve, bazuar në nenin 23, pika 1, gërma "a",  të Kodit Zgjedhor të Republikës së Shqipërisë, i ndryshuar,  nenin 19 të Udhëzimit nr. 2, datë 25.02.2009 “Për organizimin dhe funksionimin e Komisionit të Zonës  së Administrimit Zgjedhor”, i ndryshuar, 

V E N D O S I:
1. Ngritjen e Komisionit të Zonës të Administrimit Zgjedhor nr.42, për zgjedhjet për Kryetar të Bashkisë Kavajë, të datës 07.05.2017.
2. Mbledhja e parë e Komisionit të Zonës të Administrimit Zgjedhor nr.42, për zgjedhjet për Kryetar të Bashkisë Kavajë, të datës 07.05.2017 të bëhet ditën e enjte, datë 6 prill 2017, ora 10.00, në selinë e KZAZ-së.

3. Ky vendim hyn në fuqi menjëherë.

